
Eyðun Klakstein

Tað er umsíðir blivið lýggjari í 
Suðureuropa, og hesa vikuna 
sigur verðurstovurnar frá 
góðveðri, sól og góðum hita í 
Italia. Í Milano kann roknast 
við, at hitin fer væl upp um 
20 hitastig komandi dagar­
nar.

Hesa vikuna hevur Rás2 
fólk í Milano. Mikudagin 
og hósdagin sendir Rás2 úr 
Italia, og Rás2-manningin 
fyrireikar í løtuni sending­
arnar. 

Rannvá Gaard Fossaberg, 
Eyðun Klakstein og Hjalmar 
Hvítklett framleiða sending­
arnar hjá Rás2 úr Italia, og 
hesar báðar fyrstu dagarnar 
í vikuni gera tey upptøkur, 
samrøður og reportasjur, 
sum skulu brúkast í sending­
unum seinni í vikuni.

Millum annað verður 
vitjað í Como norðan fyri 
Milano, leiðin verður eisini 
løgd framvið kendum støð­
um í Milano og aðrastaðni. 
Tosað verður við føroyingar, 
sum búgva í Italia, og eisini 
verður leitað eftir føroyskum 
saltfiski á matstovu í Milano. 
Eisini verða bakgrunds­

innsløg um italskan tónleik, 
list, móta, politikk, mafia og 
annað. 

Rás2 er í luftini úr Italia 

mikudagin og hósdagin frá 
kl. 9 til 12 fyrrapart og frá kl. 
13 til 15 seinnapart. 

Í sendingunum verður 

eisini ein ferð fyri 2 fólk 
til Italia í summar burtur­
lutað. Hetta er flogferð við 
Atlantsflogi, sum fer at 

flúgva beinleiðis millum Før­
oyar og Milano summarmán­
aðirnar. 

Hesa vikuna sendir Rás2 úr norðuritalska stórbýnum Milano

Várið og Rás2 komin til Milano

Langhylur
Svimjihylurin 
í Vági tekur 
nú skap

Várkonsert á Eiði
Sundakórið og Eiðis Ljómfelag 
hava felags várkonsert 
sunnudagin í Eiðis kirkju.

Á egnum veingjum 

Leygardagin var Jysk 
Mesterkab í Latín­
amerikonskum dansi 
hildið í Hobro í Dan­
mark. 14 ára gamla 
Luisa Sofía Eliasen 
vann kappingina í 
hesum aldursbólki. 
Hon dansar við Artur 
Tagirov, sum kemur úr 
Ruslandi. Hetta var eitt 
frálíkt úrslit, tí tey havi 
einans dansa saman í 
góðar tveir mánaðar.

Hví ikki fara á flog sjálvur, 
tá man kann? Millum tey 
meira sjáldsomu frítíðar­
ítrivini er speedflying. Í 
góðveðrinum um vikuskif­

tið fór Sámal Gunnarsson 
á flog yvir Velbastað. 
Lotið lá inn móti landi, so 
vandin fyri at enda úti í 
Hestfirði var avmarkaður. 

Tað ber annars til at koma 
rættuliga víða á henda 
hátt. Reglurnar siga, at tú 
skal hava eyka fallskíggja á 
rygginum, um tú ætlar tær 

hægri enn 150 metrar upp í 
loft. 

jb@sos.fo 

Føroyska 
Luisa 
Sofía 
Eliasen 
jútskur 
meistari

Fyrsta hundalandið.
Tórshavnar kommuna 
hevur latið hundum 
og hundaeigarum eina 
trøð í Havnardali til 
hundaland.


